
VENDIM
Nr. 438, datë 26.6.2019

PËR SHKËMBIMIN E PRONËS/PASURIVE ME NR. 171/59, NR. 171/143, ZONA
KADASTRALE 3963, ME SIPËRFAQE 12000 M2, ME PASURITË ME NR. 401/5, NR.
401/3, NR. 53/46, NR. 53/33, ZONA KADASTRALE 2735, ME SIPËRFAQE 9956 M2

Në mbështetje të nenit 100 të Kushtetutës, të neneve 4, 5, 6, 10, 11, 13 e 14, të ligjit nr. 8743,
datë 22.2.2001, “Për pronat e paluajtshme të shtetit”, të ndryshuar, të nenit 757, të ligjit nr. 7850,
datë 29.7.1994, “Kodi Civil i Republikës së Shqipërisë”, të ndryshuar, me propozimin e ministrit
të Bujqësisë dhe Zhvillimit Rural, Këshilli i Ministrave

VENDOSI:
1. Shkëmbimin e pronës shtetërore, “rrugë ngastrash”, “arë”, me numra pasurie: 401/5,

401/3, 53/46, 53/33, zona kadastrale 2735, fshati Mullet, Bashkia Tiranë, me sipërfaqe prej 9
956 m2, në përgjegjësi administrimi të Bashkisë Tiranë, me pasuritë me numër 171/59 dhe
171/143, zona kadastrale 3963, me sipërfaqe prej 12000 m2, në pronësi të shoqërisë “Classic
S&J”, sh.p.k., sipas certifikatave të pasurisë e kartelave të pasurive të paluajtshme, që i
bashkëlidhen këtij vendimi.

2. Shkëmbimi i pronave të kryhet pa shpërblim apo kompensim mbi vlerën e tyre.
3. Shkëmbimi të realizohet nëpërmjet një kontrate shkëmbimi me shoqërinë “Clasicc S&J”,

sh.p.k., e cila do të nënshkruhet nga Bashkia Tiranë.
4. Pas shkëmbimit, pasuritë me numër 171/59 e 171/143, zona kadastrale 3963, të përdoren

nga Bashkia Tiranë.
5. Ngarkohen Bashkia Tiranë dhe Drejtoria Vendore e Agjencisë Shtetërore të Kadastrës

Tiranë për zbatimin e këtij vendimi.
Ky vendim hyn në fuqi pas botimit në Fletoren Zyrtare.

ZËVENDËSKRYEMINISTËR
Erion Braçe

